
StSi/vþs—

Ráðuneytið vísar til erindis nefndasviðs Alþingis sem móttekið var 13. mars sl. Með því 
var ráðuneytinu sent til umsagnar ffumvarp til laga um ffiðlýsingu íslands fyrir 
kjamorkuvopnum og bann við umferð kjamorkuknúinna farartækja, 224. mál, þskj. 242, á 
150. löggjafarþingi. Ráðuneytið hefur farið yfir ffumvarpið og vill veita eftirfarandi umsögn 
um það, en beðist er velvirðingar á að sending umsagnar hefur dregist umffam tilgreindan 
ffest:

I ffumvarpinu em ákvæði um bann við staðsetningu, geymslu og flutningi 
kjamavopna, sem og við umferð kjamorkuknúinna farartækja, flutningi og losun 
kjamakleyffa efna og kjamorkuúrgangs innan efnahagslögsögunnar og f2 sjómílna land- og 
lofthelgi, sem og heimsóknum slíkra farartækja til íslenskra hafna eða flugvalla. Bannið 
tekur til sérhverrar losunar geislavirkra efna innan svæðisins.

Stefna íslenskra stjómvalda að leyfa ekki staðsetningu kjamavopna hér á landi er vel 
kunn og hefúr svo verið óbreytt um áratuga skeið. í ágúst 1980 lýsti Ólafur Jóhannesson, 
þáverandi utanríkisráðherra, því yfir að bannið ætti við um varanlega sem og tímabundna 
staðsetningu kjamavopna og jafnframt flutninga kjamavopna um Keflavíkurflugvöll og 
lofthelgi íslands. Geir Hallgrímsson, þáverandi utanríkisráðherra, útfærði þessa stefnu enn 
ffekar þegar hann lýsti því yfir, í apríl 1985, að bannið ætti einnig við um herskip sem kæmu í 
hafnir hérlendis eða sigldu um íslenska lögsögu Alþingi áréttaði þessa stefnu íslands 
varðandi bann við staðsetningu kjamavopna á íslandi með þingsályktun 23. maí 1985. 
Islensk stjómvöld hafa enga ástæðu til að ætla annað en að önnur ríki hafi ætíð virt þessa 
ffiðlýsingu.

Þessi stefna hefur nú verið mörkuð í þjóðaröryggisstefhu fyrir ísland, sem samþykkt 
var á Alþingi 13. apríl 2016. Þar er tilgreint (10.gr.) að ísland og íslensk landhelgi skuli 
ffiðlýst fyrir kjamavopnum, að teknu tilliti til alþjóðaskuldbindinga, í því augnamiði að stuðla 
að afvopnun og ffiði af íslands hálfu. Er þar skilmerkilega áréttuð áratugagömul stefna 
stjómvalda um að hér á landi skuli ekki vera kjamavopn. Þjóðaröryggisstefnan leggur 
jafnffamt áherslu á aðild íslands að Atlantshafsbandalaginu og tvíhliða vamarsamning við 
Bandaríkin og þær skuldbindingar sem af þeim leiða.

í þessu sambandi er rétt að nefna að þingmannanefnd um þjóðaröryggisstefnu, sem 
skipuð var þingmönnum allra flokka sem þá áttu sæti á Alþingi, fjallaði sérstaklega um

efhislega samhljóma frumvarp til laga um friðlýsingu íslands fýrir kjamorkuvopnum og bann 
við umferð kjamorkuknúinna farartækja, sem lagt var frarn á 139. löggjafarþingi (18. mál.). 
Sú umfjöllun er gmnnurinn að orðalagi því er finna má í þjóðaröryggisstefnunni.

Þá er til að taka að allmörg þeirra ákvæða sem er að finna í frumvarpinu hafa þegar 
verið lögfest eða er að finna í alþjóðasamningum sem Island á aðild að. Aðildin að þeim 
alþjóðasamningum sem hér em tilgreindir felur í sér skuldbindingar samkvæmt þjóðarétti.

Eftirfarandi em helstu lög og samningar sem um er að ræða.

• Lög um framkvæmd alþjóðlegra þvingunaraðgerða nr. 93/2008 innleiða ályktun 
öryggisráðs Sameinuðu þjóðanna nr. 1540 (2004) sem bannar öðmm en ríkjum þróun, 
framleiðslu, öflun, söfnun, notkun, útvegun, eignarhald, flutning, miðlun, viðskipti 
með og vörslu kjamavopna, sbr. sáttmála Sameinuðu þjóðanna ffá 26. júní 1945. 
Ályktunin heimilar öryggisráðinu m.a. að gefa aðildam'kjum fyrirmæli sem miða að 
því að varðveita heimsffið og öryggi.

• Lög um vamir gegn mengun hafs og stranda nr. 33/2004 banna losun kjamakleyffa 
efna og kjamorkuúrgangs.

• Lög um geislavamir nr. 44/2002 kveða á um meðferð geislavirkra efna hér á landi, 
þ.á.m. förgun þeirra, en um hana gilda strangar reglur.

• Hegningarlög nr. 19/1940 banna að taka við, hafa í vörslu sinni, nota, flytja, breyta, 
losa eða dreifa kjamakleyfum efnum og stofha með því lífí manna, heilsu eða eignum 
í voða.

•  Samningurinn um bann við útbreiðslu kjamavopna ffá 1. júlí 1968 (NPT) kveður á um 
að aðildarríki sem ekki eiga kjamavopn fyrir, skuldbindi sig til að koma sé ekki upp 
slíkum vopnum eða aðstoða aðra við það. Tekið skal ffam að þetta er eini 
alþjóðasamningurinn, sem felur í sér skuldbindingu allra yfirlýstra kjamavopnavelda 
um að ná ffam afvopnun á sviði kjamavopna.

Þjóðréttarskuldbindingar og öryggissjónarmið

Hafréttarsamningur Sameinuðu þjóðanna

Ákvæði ffumvarpsins um bann við flutningi kjamorkuvopna á íslensku hafsvæði, 
komu farartækja sem knúin em kjamorku þangað og umferð farartækja sem flytja kjamakleyf 
efni eða kjamorkuúrgang um það stangast á við ákvæði hafféttarsamnings Sameinuðu 
þjóðanna varðandi landhelgi og sérefnahagslögsögu ríkja.

ísland nýtur, eins og önnur strandríki, fúllveldisréttar innan landhelgi sinnar sbr. 2. gr. 
hafféttarsamningsins. Erlendum skipum er þó heimilt að fara um landhelgina að því tilskildu 
að ferðin sé ffiðsamleg sbr. 17. gr. samningsins. I 19. gr. samningsins segir að ferð sé 
ffiðsamleg „svo ffamarlega sem hún stofnar ffiði, góðri reglu eða öryggi strandríkisins ekki í 
hættu”. Hafféttarsamningurinn hefúr að geyma ákvæði sem segir að þegar erlend 
kjamorkuknúin skip og skip sem flytja kjamaefhi eða önnur hættuleg eða skaðleg efhi, neyta 
réttarins til ffiðsamlegrar ferðar um landhelgina skuli þau vera með skjöl og gera sérstakar 
varúðarráðstafanir samkvæmt alþjóðasamningum sbr. 23. gr. samningsins. Að auki kveður 
22. gr. samningsins á um að strandríki geti krafist þess að slík skip, sem neyta réttarins til 
ffiðsamlegrar ferðar um landhelgi þess, sigli á ákveðnum siglingaleiðum. í ljósi þessa verður 
að líta svo á að réttur slíkra skipa til friðsamlegrar ferðar um landhelgina sé viðurkenndur í 
hafréttarsamningnum svo ffemi ofangreind skilyrði séu uppfyllt. í fi-amkvæmd hefur ísland 
ekki litið svo á að flutningur efna af þessu tagi, eða ferð skipa knúin kjamorku, hafi brotið 
gegn ákvæðum 19. gr. Hafréttarsamningsins, s.s. um öryggi þess sem strandríkis.

Hið sama á ekki við um loftrýmið yfir landhelginni. Fullveldisréttur strandríkja nær til



þess, sbr. 2. gr. hafréttarsamningsins. Réttur til friðsamlegrar ferðar nær ekki til ferða erlendra 
loftfara um loftrými yfir landhelgi strandríkja og er þar af leiðandi unnt að banna ferðir 
loftfara, m.a. loftfara með hættulegan farm ef vilji er til þess.

Hvað varðar sérefhahagslögsöguna hefur strandríki fullveldisréttindi m.a. varðandi 
vemdun og nýtingu líffænna sem ólíffænna náttúmauðlinda og hefur lögsögu að því er varðar 
vemdun og varðveislu haffýmisins, sbr. 56. gr. Hafréttarsamningsins. Þegar strandríki fer með 
réttindi sín skal það taka tillit til réttinda annarra ríkja samkvæmt ákvæðum 
Hafféttarsamningsins. f því sambandi verður að hafa í huga að erlend skip hafa ffelsi til 
siglinga í og erlend loftför hafa frelsi til yfirflugs yfir sérefnahagslögsögu annarra ríkja 
samkvæmt 58. gr. Hafféttarsamningsins. Frelsi þetta er svipað frelsinu til siglinga á og 
yfirflugs yfir úthafinu og hefur strandríkið mjög þröngar heimildir til takmörkunar þess, mun 
þrengri en hvað landhelgina varðar.

Rétt er að taka fram að á innsævinu, þ.m.t. hafnir, hefur strandríki nær ótakmarkaðan 
fullveldisrétt og hefúr því heimild til þess að banna þar för sjávar- og loftfara.

Atlantshafsbandalagið

I öryggisumhverfi nútímans er gmndvallargildi kjamavopna pólitískt. Notkun þeirra er 
talin nánast óhugsandi og markvisst hefúr verið unnið að fækkun þeirra á undanfömum ámm. 
Þannig hefúr kjamavopnum undir stjóm Atlantshafsbandalagsins fækkað um rúmlega 90% 
ffá því kalda stríðið stóð sem hæst.

Flest ríki heims em aðilar að samningnum um bann við útbreiðslu kjamavopna (NPT), 
en lokamarkmið hans er að útrýma öllum kjamavopnum. Engu að síður em kjamavopn enn 
þáttur í vamarstefnu Atlantshafsbandalagsins. Fælingin sem í þeim felst er af hálfú 
Atlantshafsbandalagsins talin hafa pólitískt vægi, m.a. gagnvart sameiginlegum 
vamarskuldbindingum aðildarríkja, samstöðu aðildarríkja og þeim gmndvelli bandalagsins að 
öryggi og vamir bandalagsins skuli ná yfir öll aðildarríki.

Grannstefna Atlantshafsbandalagsins ffá árinu 2010 kveður á um að stefnt skuli að 
heimi án kjamavopna. Hins vegar, á meðan kjamavopn fyrirfinnast, tilgreinir gmnnstefnan 
kjamavopn sem hluta af fælingar- og vamarstefnu bandalagsins. í slíkri stefnu felst hins 
vegar ekki velþóknun á kjamavopnum og hið endanlega markmið er skýrt - að fækka 
kjamavopnum og skapa þau skilyrði að þeim verði hægt að eyða.

Þessi afstaða til kjamavopna hefúr ítrekað verið áréttuð á leiðtogafúndum 
Atlantshafsbandalagsins, síðast á fúndinum í London í desember 2019.

Einnig er rétt að minnast þess að utanríkisráðherrar Norðurlanda ákváðu, á fúndi 
sínum í Reykjavík 29.-30. mars 1987, að kanna hvort koma mætti á kjamavopnalausu svæði á 
Norðurlöndum. Nefnd embættismanna skilaði skýrslu í mars 1991. í niðurstöðum hennar 
segir m.a. að slíku svæði verði aðeins komið á í samráði við Atlantshafsbandalagsríkin, og að 
ekki verði séð að slík ffiðlýsing þjóni öryggishagsmunum samtakanna.

Friðsamleg nýting kjarnorku og sjávarháski

Með samþykkt ffumvarpsins yrði flutningur kjamakleyffa efna og kjamorkuúrgangs 
m.a. bannaður innan efnahagslögsögunnar og landhelgi. Óheimilt yrði að þjóðarétti að 
ffamfylgja slíkum ákvæðum, sem fyrr segir. Einnig yrði flutningur efnanna óheimill í 
lofthelgi. Hins vegar er flutningur slíkra efna algengur í alþjóðasamskiptum og oft 
nauðsynlegur þáttur í eyðingu kjamorkuúrgangs og til að koma kjamakleyfúm efnum í ömgga 
vörslu.



EES-samningurinn

Þær takmarkanir sem felast í frumvarpinu á innflutningi og flutningi á kjamakleyfum 
efnum og kjamorkuúrgangi og á ferðum kjamorkuknúinna farartækja geta m.a. snert reglur 
EES-samningsins um frjáls vöm- og þjónustuviðskipti. Þar sem um viðskiptahindmn væri að 
ræða þyrfti að tilkynna reglumar til Eftirlitsstofnunar EFTA samkvæmt tilskipun 98/34 (EB), 
sem setur reglur um tilhögun upplýsingskipta vegna tæknilegra staðla og reglugerða, sbr. lög 
nr. 57/2000 um skipti á upplýsingum um tæknilegar reglur um vömr og fjarþjónustu. Vakin er 
athygli á að texti ffumvarpsins verður að berast stofnuninni áður en það verður að lögum og 
gefa verður stofnuninni þriggja mánaða tíma til meðferðar áður en frumvarpið verði 
samþykkt, sbr. 1. mgr. 6. gr. laganr. 57/2000.

Niðurstaða

Stefna stjómvalda í þeim málaflokki sem ffumvarpið kveður á um hefur m.a. verið 
mörkuð með það fyrir augum, jafnffamt því að samrýmast skuldbindingum gagnvart 
Hafréttarsamningnum og Atlantshafsbandalaginu, að hún uppfylli réttmætar kröfur um öryggi 
umhverfis og auðlinda. Sem aðili að samningnum um bann við útbreiðslu kjamavopna 
(NPT) styður ísland útrýmingu allra kjamavopna. ísland hefúr verið meðflytjandi að tillögum 
þar að lútandi á allsherjarþingi Sameinuðu þjóðanna og beitt sér fyrir afVopnun á 
alþjóðavettvangi í samræmi við ákvæði þjóðaröryggisstefhu fyrir ísland. Enn ffemur styðja 
íslensk stjómvöld gerð samnings um bann við ffamleiðslu kjamakleyffa efna til 
sprengjugerðar (FMCT). Stefna íslands í málefnum er varða staðsetningu kjamavopna hér á 
landi eða flutning þeirra um íslenska lögsögu hefúr ekki verið lögfest enda samræmist það 
ekki aðild landsins að Atlantshafsbandalaginu.

Markmið ffumvarpsins er í megindráttum 1 samræmi við yfirlýsta stefhu stjómvalda 
en að óbreyttu stangast ffumvarpið þó á við skuldbindingar íslenskra stjómvalda samkvæmt 
þjóðarétti eins og fyrr er lýst.


